COMPOSTELA
l“h ABERTA
CONCELLO DE
SANTIAGO

MOCION DO GRUPO MUNICIPAL DE COMPOSTELA ABERTA PARA QUE SE ELABORE UN PLAN
MUNICIPAL DE ACCESIBILIDADE QUE RECOLLA AS DEMANDAS DOS COLECTIVOS DE MULLERES E
DISCAPACIDADE

O Grupo Municipal de Compostela Aberta, ao abeiro do regulamento organico municipal do Concello de
Santiago, presenta a seguinte mocién para o seu debate no Pleno.

EXPOSICION DE MOTIVOS:

A necesidade de incorporar criterios de desefio e xestion urbana con temas relacionados cos coidados, a
salde, a seguridade, son dimensions que preocupan de modo especifico as mulleres con discapacidade. O
Observatorio Estatal da Discapacidade publicou un estudo no que perfilou o impacto do xénero na
accesibilidade. Este estudo € unha ferramenta (til de cara & configuracion das actuaciéns dos poderes
publicos, polo que desde o espazo municipal debemos contemplar certos criterios basicos que recolle na sua
conclusion para lograr unha incorporacion da perspectiva de xénero mais produtiva como son:

-> a integralidade, que posibilita transcender acciéns puntuais para desenvolver unha
verdadeira politica de igualdade de oportunidades entre os xéneros.

=> as accions afirmativas, tamén chamadas correctivas, son unha potente ferramenta
que tefien coma obxectivo superar situacions de discriminacién e desigualdade das
mulleres respeto das stas necesidades e dereitos, atendendo e proirizando as
mesmas.

—-> a formacion, dirixida aos distintos niveis e especialidades técnicas, mais sublifiando
un interese especial pola formacion continua do persoal técnico encargado da
planificacion e desefio de espazos, servizos e recursos, da informacion e
comunicacion.

-> a transversalidade, a problematica das mulleres non é unha dependencia especifica,
polo que debemos implicar todas as areas de xestién e axentes para non segregala e
illala. As areas dedicadas & politicas de igualdade son imprescindibles para pilotar
unha transversalidade real.

-> a coordinacioén, en todos os niveis e co obxectivo de potenciar as capacidades
institucionais e optimizar os recursos dispofiibles. Destdcase a importancia da
coordinacion estreita con persoas representantes dos movementos sociais e
especialistas na materia.

-> a incorporacién as institucions da perspectiva de xénero e dos dereitos das
mulleres con discapacidade nas normativas e estruturas de goberno permitindo a
sostenibilidade no tempo dependente de asignacions orzamentarias estables para
garantir o seu funcionamento continuado.

Camifiar polas rlas iradas, acceder a edificios con barreiras, escoitar as comunicacions institucionais, evitar
escaleiras, desprazarnos por lugares deficitariamente iluminados, atopar ascensores ben agochados en
edificios de uso publico, subir e baixar costas e rampas imposibles para persoas con diversidades funcionais
(non s6 con cadeiras de rodas, sendn con basténs, muletas ou sen elas...), arrodear con medo a caer para
evitar os numerosos peches dos parques por motivos climatoldxicos, evitar os desvios por obras que non
tefien en conta nas alternativas a calidade de acceso alternativo para numerosos colectivos diversos... Estas
e outras situaciéns forman parte da realidade diaria que conleva superar numerosas dificultades na
experiencia diaria das mulleres con diversidades nos espazos publicos da nosa cidade. Temos unha cuestion
pendente.

Recofiecemos as abordaxes municipais que serviron para superar certas situaciéns de exclusion. Agora
percibimos que é preciso afondar e aplicar unha metodoloxia participativa, tal como aconsella o Manifesto das
Mulleres e Nenas con Discapacidade en Europa, para provocar unha aplicacién correcta de politicas ptblicas
vencelladas & accesibilidade. Nesta mocion traemos a debate a mirada das mulleres diversas, mulleres que
queren sumar nas politicas plblicas como suxeitos activos e provocar novas respostas as necesidades
derivadas das desigualdades que ainda non asumiron na planificacion de distintas areas municipais, por
entender que os colectivos de mulleres aténdenos de forma especifica na area de igualdade e os colectivos
de persoas con diversidades funcionais tefien os seu espazo nos servizos sociais municipais.

As mulleres con discapacidades queremos que se nos tefia en conta sobre a construcion dos espazos, bens
e servizos — temos demandas sobre as obras, con Opticas diversas as das asociacions vecifiais, tamén temos
opinidéns diversas dos mantementos asociados aos centros educativos, socioculturais e deportivos, o
transporte-; mais non s estamos interesadas na vision reducida da accesibilidade ao material, senén que
demandamos que se nos tefia en conta para considerar os cambios nas formas de informacion e
comunicaciéon da cidade, as politicas culturais, medioambientais e xuventude, entre outras; superando a
antiga vision das mulleres discapacitadas como obxectos de coidado. Hoxe reivindicamonos como suxeitos
activos na construcidn da cidade, e tamén acreditamos no dereito & cidade como un dereito comdn, non
individual, un dereito que exercemos en comunidade.

Desde o Grupo Municipal de Compostela Aberta demandamos unha Compostela inclusiva, moito mais
inclusiva e igualitaria que a actual, e acreditamos que desde a institucién municipal é preciso afondar na
observacion das posibilidades da vida contian das mulleres con diversidades funcionais. Queremos debater
sobre a necesidade de desenvolver unha diagnose que nos escoite e axude no recofiecemento das eivas e
na toma de decisions de abordaxes secuencializadas para subverter as desigualdades en tempo real non
demorado.

Queremos apuntar a necesidade de politicas transversais, debemos observar melloras nas posibilidades da
vida cotian e para conseguilo, analizar e considerar soluciéns agregadas, que valoren e integren os
cruzamentos traidos polos colectivos anteditos para mellorar e renovar a mirada sobre a xestién da cidade
real no material e no simbélico mais igualitaria.

As demandas da accesibilidade que presenta esta mocion reflexionan sobre a construcion dos espazos e o
transporte, pero inclien outras relacionadas con bens, servizos, con formas de informacion e comunicacion,
que son necesarias para que o Concello de Santiago incorpore unha mirada interseccional desde a
discapacidade e o xénero para superar as desigualdades que sofre o colectivo de mulleres con diversidades
funcionais.

Por todo isto, o Grupo Municipal de Compostela Aberta presenta a consideracion do Pleno o seguinte:

ACORDO:
Instar ao correspondente érgano de goberno a:

1. Redactar un Plan de accesibilidade para o Concello que asuma de forma urxente a
elaboracion dun mapa en colaboracion cos colectivos de mulleres con diversidades funcionais
co obxectivo de recofiecer, avaliar e abordar de forma conxunta e planificada a mellora da
accesibilidade con enfoque de xénero e discapacidade na cidade.

2. Asumir de forma prioritaria as necesidades urxentes de accesibilidade derivadas do
anterior proceso acordando cos colectivos de mulleres e colectivos de persoas con
diversidades funcionais a secuenciacion dos mesmos.

3. Mellorar a sinaléctica inclusiva a través de abordaxes no espazo publico derivada do
anterior mapeo colaborativo cos colectivos.

4. Que o Pleno da Corporacion municipal sexa accesible a través da linguaxe de signos.

5. Incrementar o apoio a formacion organizada polos colectivos para sensibilizar contra as
violencias que sofren as mulleres con diversidades funcionais, entre outros temas de interese
especialmente de actualidade pola muda derivada do efecto pandémico.

6. Integrar regularmente na programacion cultural distintas manifestacions da cultura da
diversidade para acelerar o proceso de inclusion das/os creadores e das/os espectadores
pertencentes a colectivos con diversidades funcionais, e implementalo de forma cruzada co
proceso activo cara a paridade de xénero, nas programacions de accion cultural e de festas

municipais.
Santiago de Compostela, 16 de marzo do 2021

